
Аннотация: Мақалада «Алтын-Емел» мемлекеттік ұлттық табиғи паркіндегі «Қызыл кітапқа» енген өсімдіктер тізімі толық берілді және олардың кейбір түрлеріне морфологиялық сипаттама жасалды. Зерттеу жұмысының мақсаты: «Алтын-Емел» МҰТП «Қызыл кітапқа» енген өсімдіктер және олардың кейбір түрлеріне морфологиялық сипаттама беру. Зерттеу әдісі – геоботаникалық, картографиялық. Өсімдік жамылғылары далалық геоботаникалық зерттеулердің дәстүрлі әдістерімен зерттелді. Өсімдік жамылғыларын далалық картаға түсіру нақты бағытты және топографиялық база мен ғарыштық түсірімдерді пайдалану арқылы ландшафтты-экологиялық профильдеу әдісімен жүргізілді. GPS құрылғысымен бекітілген нүктелерде негізгі, басым аумақтағы өсімдік қауымдастықтарда геоботаникалық сипаттамалар толық жүргізілді. Зерттеу нәтижелері өсімдіктер мен биоалуантүрлілікті қорғау бойынша практикалық шараларды әзірлеу үшін негіз болды.

Жануарлар және өсімдіктер әлемін қорғау мен көбейту, экологиялық туризм мен жергілікті тұрғындардың дәстүрлі табиғатты пайдалануын дамыту мақсатында 1996 жылы «Алтын-Емел» мемлекеттік ұлттық табиғи паркі ұйымдастырылған. Ұлттық парктің ерекше табиғаты шығыстан батыcқа, Орталық Азияға созылып жатқан – Тұран және Жоңғар шөлі, шығыс және оңтүстік-шығыс бағытқа қарай Қытай, Моңғолияға созылып жатқан биографиялық аумақта орналасуында. Мұндай аумақта орналасқандықтан әрқашанда биологиялық, ландшафттық ерекшеліктер болады. Соның арқасында ұлттық парктің де табиғаты сан алуан түрлі болып келеді. Бұл жерлерде 60 түрлі эндемик және жоғалу қаупі төнген өсімдіктерді кездестіруге болады. Олардың 30 түрі Қызыл кітапқа тіркелген. Кейбір түрлер тек ұлттық парк аумағында ғана кездеседі [1]. Жұмыстың мақсаты: «Алтын-Емел» МҰТП «Қызыл кітапқа» енген өсімдіктер және олардың кейбір түрлеріне морфологиялық сипаттама беру. Ерекше қорғауға алынған аймақта ботаникалық зерттеу жүргізудің негізгі мақсаты тірі ағзалар мен қоршаған орта арасындағы  сандық сипаты туралы ақпараттарды жинақтау, жүйелеу, талдау болып табылады.
Биологиялық алуантүрлілікті зерттеу мен оларды сақтап қалуда «Қызыл кітаптың» маңызы зор. Қазақстанда Қызыл кітапты ҚР Үкіметі ең алғаш 1978 жылы 16 қаңтарда бекітті. Алғашқы басылым тек екі категория бойынша шықты: жойылу қаупі бар түрлер (А категориясы) және сирек кездесетін түрлер (Б категориясы). 1981 жылы өсімдіктердің 307 түрі енген Қызыл кітаптың екінші басылымы жарық көрді. 2006 жылы 30 қазанда ҚР Үкіметінің қаулысымен бекітілген Қызыл кітаптың соңғы басылымында өсімдіктердің 374 түрі енген [2]. 
Біздің зерттеу нысанымыз «Алтын Емел» Мемлекеттік ұлттық табиғи паркіндегі өсімдік жамылғылары. Далалық зерттеу жұмысымызда жалпы қабылданған геоботаникалық және картографиялық әдістер қолданылды. Өсімдік жамылғыларын зерттеу далалық геоботаникалық зерттеулердің дәстүрлі әдістерін қолдану арқылы жүргізілді. Олар:
·  негізгі өсімдік қауымдастықтарына геоботаникалық сипаттама беру;
· ландшафты-экологиялық профильдер салу;
· негізгі аймақтардағы өсімдік жамылғыларын картаға түсіру.
Өсімдік жамылғыларын далалық жағдайда картаға түсіру нақты бағытты және топографиялық база мен ғарыштық түсірімдерді пайдалану арқылы ландшафтты-экологиялық профильдеу әдісімен жүргізілді.
GPS құрылғысымен белгіленген нүктелерде негізгі аумақтағы өсімдік қауымдастықтарына геоботаникалық сипаттамалар толық жүргізілді. Өсімдіктердің номенклaтурaсын  С.К. Черепaнов (1995:516) бойыншa нақтыладық (1-кесте) [3].

    1-кесте  Алтын-Емел МҰТП «Қызыл кітапқа» енген өсімдіктер тізімі:
	№
	Өсімдіктер атауы
	Тұқымдас

	1
	[bookmark: Aquilegia_vitalii_Gamajun.]Aquilegia vitalii L.
	Ranunculaceae

	2
	Armeniaca vulgaris Lam. x Prunus divaricata Ledeb.
	Rosaceae

	3
	Arthrophytum iliense Iljin
	Amaranthaceae

	4
	[bookmark: Asterothamnus_fruticosus_(C.Winkl.)_Novo]Asterothamnus fruticosus (C.Winkl.) Novopokr.
	Asteraceae

	5
	Astragalus dshimensis Gontsch.
	Fabaceae

	6
	Berberis iliensis M.Pop.
	Berberidaceae

	7
	Celtis caucasica Willd.
	Cannabaceae

	8
	Chesneya dshungarica Golosk.
	Fabaceae

	9
	Ferula iliensis Krasn. ex Korov.
	Apiaceae

	10
	Fritillaria pallidiflora Schrenk
	Liliaceae

	11
	Gymnospermium altaicum (Pall.) Spach
	Berberidaceae

	12
	Haplophyllum dshungaricum N.Rubtz.
	Rutaceae

	13
	Hepatica falconeri (Thoms.) Steward
	Ranunculaceae

	14
	Lepechiniella michaelis Golosk.
	Boraginaceae

	15
	Limonium michelsonii Lincz.
	Plumbaginaceae

	16
	Lonicera iliensis Pojark.
	Caprifoliaceae

	17
	Malus sieversii (Lebed.) M. Roem
	Rosaceae

	18
	Paeonia hybrid Pall.
	Paeoniaceae

	19
	Pilopleura goloskokovii (Korov.) M.Pimen
	Apiaceae

	20
	Plagyobasis centauroides Schrenk
	Asteraceae

	21
	Populus pruinosa Schrenk
	Salicaceae

	22
	Prangos herderi (Regel) Herrnst. & Heyn
	Apiaceae

	23
	Rheum wittrockii Lundstr.
	Polygonaceae

	24
	Rhodiola rosea L.
	Crassulaceae

	25
	Silene muslimii Pavl.
	Caryophyllaceae

	26
	Stroganowia sagittata Kar. & Kir.
	Brassicaceae

	27
	Tulipa ivasczenkoae Epikt. & Belyalov
	Liliaceae

	28
	Тulipa Alberti Regel
	Liliaceae

	29
	Тulipa kolpakowskiana Regel
	Liliaceae

	30
	Тulipa brachystemon Regel
	Liliaceae



Кестеде байқағанымыздай, Ұлттық табиғи парктегі «Қызыл кітапқа» енген өсімдіктер арасында Liliaceae тұқымдасы негізгі доминант топтамасын құрайды. Жалпы шаруашылық маңыздылығы жағынан Apiaceae, Fabaceae, Asteraceae тұқымдастарына жататын өсімдік түрлері қолданыста жоғары көрсеткішке ие және оларды көбінесе дәрілік, парфюмериялық, т.б. шаруашылыққа кеңінен пайдаланылатын бағалы шикізат көзі болып табылады [4-5].
«Алтын-Емел» МҰТП «Қызыл кітапқа» енген өсімдіктердің кейбір түрлеріне морфологиялық сипаттама:
1. Тұқымдас: Asteraceae Dumort.; Астралылар; Астровые.
Туыс: Asterothamnus Novopokr; Ақбасбалау; Астеротамнус.
Түр: Asterothamnus fruticosus (C.Winkl.) Novopokr.; Бұталық ақбасбалау; Астеротамнус кустарниковый.
Asterothamnus fruticosus (C.Winkl.) Novopokr.; Бұталық ақбасбалау; Астеротамнус кустарниковый - күрделігүлділер  тұқымдасының  ақбасбалау  тұқымдасына жататын жартылай бұта. Қазақстанда тек Жетісу (Жоңғар) Алатауы өңірінде кездеседі. Биіктігі 45 см. Бұтақталған сабақтарының сыртын қалың түк басқан. Жапырақтары жіңішке, ұзындығы 25 см, ені 4 мм. Ұсақ, ашық көк түсті гүлдері себет гүлшоғырына топталған. Қос жынысты, тұқымынан көбейеді. Маусым-шілде айларында гүлдеп, тамыз-қыркүйекте  жемістенеді. Тұқымы 3 қырлы, сыртын түк басқан. Айдаршасы ақ, сұрғылт түсті болады. Бұталық ақбасбалау өте сирек кездесетін өсімдік болғандықтан қорғауға алынып, Қазақстанның «Қызыл кітабына» енгізілген.
2. Тұқымдас: Fabaceae Lindl.; Бұршақ; Бобовые.
Туыс: Astragalus L.; Таспа; Астрагал.
Түр: Astragalus dshimensis Gontsch.; Жым таспасы; Астрагал джимский.
Astragalus dshimensis Gontsch.; Жым таспасы; Астрагал джимский - күрделігүлділер тұқымдасының ақбасбалау тұқымдасына жататын шала  бұта. Қазақстанда тек Жетісу (Жоңғар) Алатауы өңірінде кездеседі. Биіктігі 45 см. Бұтақталған сабақтарының сыртын қалың түк басқан. Жапырақтары жіңішке, ұзындығы 25 см, ені 4 мм. Ұсақ, ашық көк түсті гүлдері себет гүлшоғырына топталған. Қос жынысты, тұқымынан көбейеді. Маусым – шілде айларында гүлдеп, тамыз – қыркүйекте жемістенеді. Тұқымы үш қырлы, сыртын түк басқан. Айдаршасы ақ, сұрғылт түсті болады. Бұталық ақбасбалау өте сирек кездесетін өсімдік болғандықтан қорғауға алынып, Қазақстанның «Қызыл кітабына» енгізілген.
3. Тұқымдас: Fabaceae Lindl.; Бұршақ; Бобовые.
Туыс: Chesneya Lindl. ex Endl.; Чезнея; Чезнейя.
Түр: Chesneya dshungarica Golosk.; Жоңғар аспарасы; Чезнейя джунгарская.
Chesneya dshungarica Golosk.; Жоңғар аспарасы; Чезнейя джунгарская – бұршақ тұқымдасына жататын көп жылдық шөптесін өсімдік. Жетісу (Жоңғар Алатауының оңтүстік-батысындағы Шолақ тауының тасты, тастақты жерлерінде өседі. Биіктігі 8 – 15 см, Сабағын күмістей жылтыр ақ түктер жапқан. Жапырақтары ұзын сағақты, 3 – 4-тен қосақталып, жоғарғы жағы ойма немесе дөңгелек болады. Гүл сағағында біреу, күлгін көк түсті. Тұқымынан көбейеді. Маусым – шілде айларында гүлдеп, жемістенеді. Жемісі – бұршақ, қандауыр тәрізді, жоғары қарай кеңейген. Жоңғар аспарасы өте сирек кездесетін эндемик түр болғандықтан қорғауға алынып, Қазақстанның «Қызыл кітабына» енгізілген.
4. Тұқымдас: Berberidaceae Juss.; Бөріқарақат; Барбарисовые.
Туыс: Berberis L.; Бөріқарақат; Барбарис.
Түр: Berberis iliensis M.Pop.; Іле бөріқарақаты; Барбарис илийский.
Berberis iliensis M.Pop.; Іле бөріқарақаты; Барбарис илийский - бөріқарақаттар тұқымдасына жататын тікенекті бұта. Іле Алатауының шатқалында,Ұзынқара (Кетпен) жотасында,  Жетісу  (Жоңғар) Алатауының оңтүстік беткейінде, Іле өзенінің жайылма бөлігінде кездеседі. Биіктігі 3 м-ге жетеді. Ескі бұталары сұр қабықты, бір жылдық бұталары қызыл қоңыр қабықты. Тікенектері жай, 3 және 5-6 бөлікті. Жапырақтары қалың, жеміс салатын өркендеріндегі кос жапырағы жұмыртқа пішінді, бүтін жиекті және сопақтау, жеміс салмайтын өркендерінің жиегі тікенекті-тісті. Гүлшоғыры — көп гүлді шашақ, ұзындығы 5 см. Гүлдері сары түсті, диаметрі 3-4 мм, гүлсағақтарының ұзындығы 5-7 мм. Мамырда гүлдейді, маусымда жеміс салады. Жемісі ақшыл қызыл түсті, жұмыртқа пішінді, ұзындығы 7-8 мм, ені 3-4 мм. Сирек кездеседі, эндемик. Қазақстанның "Қызыл кітабына" енгізілген.
5. Тұқымдас: Amaranthaceae Juss.; Қызылқұйрық; Амарантовые.
Туыс: Arthrophytum Schrenk; Саксаульчик.
Түр: Arthrophytum iliense Iljin; Іле сексеуілшесі; Саксаульчик илийский.
Amaranthaceae Juss. тұқымдасы дүние жүзінің тропикалық және субтропикалық аймақтарында 74 туысқа бірігетін 850 түрі, ал Қазақстанда 1 туыс және 10 түр кездеседі. Биіктігі 15-30 см болатын жартылай бұталы, ашық жасыл түсті көпжылдық өсімдіктер. Жапырақтары біз тәрізді, ұзындығы 0,3-0,7 см болады [6-8]. 
Қорыта айтқанда, өсімдік жамылғыларына фитоценозды  бақылау  34 бақылау нүктесінде жүргізілді. Мұнда өсімдік жамылғыларының стандартты сипаттамасы бұзылу сипаты мен дәрежесі көрсетілген жалпы қабылданған әдістермен сәйкес жүзеге асырылды. Далалық зерттеу жұмысымызда жалпы қабылданған геоботаникалық және картографиялық әдістері қолданылды. Өсімдік жамылғылары далалық геоботаникалық зерттеулердің дәстүрлі әдістерін қолдану арқылы зерттелді. «Алтын-Емел» МҰТП кездесетін өсімдік түрлерінің     номенклaтурaсын  С.К. Черепaнов (1995:  516) бойынша анықтадық. Өсімдік жамылғыларына флоралық және фитоценоздық мониторинг жүргіздік. 
 «Алтын-Емел» МҰТП аймағындағы өсімдік жамылғыларының флоралық алуантүрлілігі 88 тұқымдас пен 403 туыстан түтікті өсімдіктердің 864 түрі анықталған. 30 түрі Қызыл кітапта тіркелген, олардың арасында: кәдімгі өрік (Armeniaca vulgaris), Іле бөріқарақаты (Berberis iliensis), Виталий шөмішгүлі (Aquilegia vitalii), Іле үшқаты (Lonicera iliensis), кавказ таудағаны  (Celtis caucasica), Михельсон  кермегі (Limonium michelsonii), Фальконер бауыршөбі (Hepatica falconeri), ақшыл сепкілгүл  (Fritillaria pallidiflora), Іле сексеуілшесі (Аrthrophytum iliense), тораңғыл (Рopulus prinosa), Іле сасыры (Ferula iliensis), Сиверс алма ағашы (Malus sieversii) және т.б.

